
২৯৮
সেক্সপিয়র।



ষণার্থ অনুমতি হউক। নৃপতি কহিলেন আমি সর্ব্বান্তঃকরণে আজ্ঞা দিলাম তুমি এ বিষয় অনুসন্ধান কর যাহার কুমন্ত্রণী প্রকাশ করিয়া দিবে তাহার প্রতি তোমার ইচ্ছানুসারে দণ্ড বিধান করিব। অনন্তর ইস্কেলস্কে বলিলেন হে সম্ভ্রান্ত পুরুষ তুমিও এঞ্জিলের সহিত একত্র হইয়া এ বিষয়ের তত্ত্বানুসন্ধান করিতে যত্ন কর। যে উদাসীন এই দুই অবলাকে রাজ প্রতিনিধির গ্লানি করণে প্রবৃত্ত করিয়াছে তাহাকে আনয়ন নিমিত্ত লোক পাঠান গিয়াছে, সে ব্যক্তি আসিয়া উপস্থিত হইলে তাহার দোষের বিষয়ে প্রমাণ লইয়া যে দণ্ড বিবেচনা সিদ্ধ হয় তাহাই বিধান করিও। আমি কিয়ৎ ক্ষণের নিমিত্ত স্থানান্তরে গমন করি। কিন্তু এঞ্জিল তোমাকে একটী কথা কহিয়া রাখি যাবৎ এই গ্লানিকর বিষয়ে কোন একটা স্থির না হয় তাবৎ তুমি এ স্থান হইতে অন্যত্র যাইতে পারিবে না। বায়ানাধিপতি এই জঘন্য ঘৃণ্য বিষয়ের বিচার নিষ্পত্তি নিমিত্ত এঞ্জিলকেই বিচারপতি ও মধ্যস্থ রূপে নিযুক্ত করিয়া পুনর্বার রাজধানী হইতে প্রস্থান করিলেন। কিন্তু ভূপাল কেবল রাজপরিচ্ছদ পরিত্যাগ পূর্ব্বক উদাসীনের বেশ ধারণ নিমিত্ত অন্তর্ধান হইলেন। রাজধানীর বাহিরে গিয়া এক নিভৃত স্থানে বেশ পরিবর্ত্তন পূর্ব্বক উদাসীন ভাবে পুনর্বার পুরী প্রবেশ পূর্ব্বক এঞ্জিল ও ইস্কেলসের সম্মুখে আসিয়া দণ্ডায়মান হইলেন। ইস্কেলস্ অতি সুশীল ও প্রবীণ পুরুষ, রাজপ্রতিনিধি এঞ্জিল যে অপবাদ গ্রস্ত হন তাহা সর্ব্বতোভাবে অলীক বোধ করিয়াছিলেন, সেই উদাসীন পুরুষ সম্মুখীন হইবা মাত্র তাঁহাকে জিজ্ঞাসা করিতে লাগিলেন তুমি কি এই দুই অবলাকে প্রভু এঞ্জিলের প্রতি কলঙ্কারোপ করিতে নিযুক্ত করিয়াছ? উদাসীন আত্ম গোপনচ্ছলে কহিলেন মহারাজ কোথায়? তাঁহার সমক্ষে কহিতে বাসনা করি। ইস্কেলস্ বলিলেন ভূপতি আমাদিগের দেহাভ্যন্তরে বর্ত্তমান আছেন আমরা তোমার বাক্য শুনিলেই

		 এই পাতা শেষ সম্পাদিত হয়েছে ১২:৫২টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

